


Mískitónikéwin mina itamwak óma kákípé atáwécik wéká kákí atáwákécik kékwána ékwáni anima péyakwan ká itwániwak atáwéwiw. 
Winnipeg óma ékota mitoni ápataw óma Kanatan (Canada) éko óma Mikinak Askiy (North America). Nistom, óté wánaw mitoni 
ápitawáyik kitaskínák, móna awiyak ékosi óci isicikéw ité kita natawi wíkik pakánta ité oci kotakák awiniwa, ékwánima Winnipeg. 
Aspin oci óta kákí takosikik anikik Canadian Pacific Railway 1881 kákípé askíwak, ékwani óma kici óténák ité ékí isi pimáwanacik anikik 
anisininiwak kákí pimátokécik, wéká kita páskiténamwak, ita kékwána ta tasi méskwatónikécik éko ékota kákí ati oci pasikómakak 
óma Western Canada askíy pimácihona ká itwániwaki. Ispík ká máwaci méskwatónikécik éko atáwákécik maskósíwi kistikána tápiskóc 
ana pakwésikanikán maskósi éko kákí oci macipaniki ékotowa anihi pimácihona óté óma paskwé askík éko óté nékápékanikok itéké. 
Inikok é ati miscéticik ininiwak, ápacitáwina ká ápacitácik kita oci pimácihocik, atoskéwikamikwa kita oci soniyákécik, éko miscét 
sóniyáwikamikwa ékí paskitépaniki óta kákí ati oci misítániwak óma kapáwinis isko kici óténák ká isi nákok anohc ká kísikák. Inikok 
awasimé é ati itácik ininiwak óta éwí wíkicik, ékwáni anihi ká atoskátakik kita atáwákécik éko kita má méskwatónikécik nanátok 
kékwána ká oci pimácihonániwak ékwani wésám piko kakinaw anikik ékosi kákípé itatoskécik anté Forks kí oci atotatáwak anihi 
otatawékamikowáwa anté isi Exchange District ká itakik anohc ká kísikák. Éko wípac kákí ati kiskénitákok ékoté óma wésám piko kákí 
tasi ositániwaki, nástániwaki inikok kítwám ta ápataki kékwána éko kita oci áwatániwaki éko ta takotatániwaki ápacitáwina kákí 
natawénitákoki kita oci kaskitát awiyak kitakí pimácihisot. Miscét émáminonákoki nanátok é itápataki .

Kákí ositácik éko ékota kí isi 
nísókamákéwak Exchange District Biz.

globe  exchangedistrict.org 
twitter  @Ex_District_Wpg

Anikik Winnipeg Architecture Foundation móna kékwán oci 
kaskicikéwak óma ká itótakik, éko masinahikásowak óma é 
kiskénimicik óma é wícihiwécik kita wápatiniwécik éko kita 
minwápatakik ésinákoninik anihi óta Winnipeg wáskáhikana ká 
takoki éko ké isinákok wánawitimayik misiwé ité ta ápacitácik 
kiskinawámátowin.

Awasimé kiskénitamowina anihi oci Winnipeg wáskáhikana, ésinákok 
wanawítimik, éko ta isítániwaki kékwána, óta itápi winnipegarchitecture.ca.

Anima askíwasinahikan kákí 
tápasinayak Kaj Hasselrís. 
Ké isinákoninik ayáw kákí 
itótak Burdocks.

The Cube

Anima oms stage, ká isinikátakik The Cube, kákí ositániwak 2010 é askíwak ékota ta 
takok ta tasi ápatak Old Market Square. Anima ita ká máki táwak ékota óma máná é 
tasi mámawícik ininiwak nanátok kékwána é nócitácik ká oci isinikátakik Exchange 
District. Minowátamowina tápiskóc anihi ká kitocikécik Jazz Festival éko nanátok isi 
métawéi wápatinikéwina Fringe Festival ká itakik miscét ité ininiwak itáwanitowak 
ta natawi natotakik é kitócikániwak onikamonaniwak, métawéwikamik, éko mína 
miscét kotaka kékwána ita takí tasi nócitániwaki. Anikik nistom ká mískoténitakik 
kita isitániwaki kékwána otatoskéwak 5468796 ká iticik, kí iténitamwak óma kita 
ositániwak wápatiniwéwi métawéwikamik kita  tápitawi takok ta minonákok éko takí 
ápatak tápitaw piko wina ké isiwépak, móna piko kita moci nókosicik ita okitocikéwak 
ká nikamocik, anikik nanátok ká isi nímicik máka piko kakinaw awina ta itotét ita ta 
itápacitácik ké isi minwénitamihikocik ékwéniw. 

Gault Building  (Artspace)  |  100 Arthur Street

The Gault Building, anohc ká isinikátakik Artspace, kákí ositácik anikik Gault Company 
kákí iticik. Ékwanik ókik omamawastoskéwak kákí atawakécik nanátok apacitawina 
ta ositaniwaki kékwána, tápiskóc pakwanékin, éko éki isitaniwak anima táspiskóc 
atawéwikamik ita kékí wapatiniwécik anihi kikiskikana kákí ositácik éko mina ékota 
taki oci atawakécik ékwani. Anima wáskáhikan má misáwa anihi wásénamawina/
wásénikana éko mína ékí maskawisícikáték ita ta pítakwatániwaki inikok ké 
kospátawínániwak anihi nanátok itowa ápacitáwina éko kikiskikana kákí nóté 
wápatiniwécik éko táti atáwákécik. Anima wáskáhikan mistáskwatikwa kí ápatanwa 
ta ositániwak éko kí takóci ositániwak asiníwi wanáskamicikan. Anima Gault Company 
ékíspíci nahícik ékosi é itatoskécik kákí ati nakisítácik anima otatáwéwikamikowáw 
1903 kákí askíwak, éko ékwénák níso askíwa ita kákí oci máci ayácik, níso mína kotaka 
ta kospátawíyan ité é astéki nanátok kékwána itowa ápacitáwina, kikiskikana ta 
kinawápataman éko kikakí atáwan ékwani ékota. Kotak mína wáskáhikan péyakwan 
é ispícák ita kí isitániwan máka kí isi ániskótániwan mína ékota atámik kita takok ita 
ké tawák ta takotápécik mistatimwak titipitápána épétácik kékwána ká ápataki ta 
ositániwaki anihi káwí atáwákécik. Anima titipitápánaskanaw ká itakik ékota anima 
mitoni ápitaw anihi ká isi nísiki kici wáskáhikana ékí tawisícitácik ita mistatimwak ta 
isi pítokétápátácik titipitápánáskwa épétácik nanátok kékwána éwí ápataki kitako kici 
kékwána ta ositániwaki ká isi natawénitakik anisininiwak.  

Union Bank Tower  |  504 Main Street

Anima Union Bank Tower móna máwaci kákí ispá isícikáték ékotowa wáskáhikan ékota, 
máka ispík é ositániwak anihi oski wáskáhikéwi ápacitáwina kákí máci ápacitácik é 
ositácik anihi ká máwaci ispákisítániwaki píwápisko éko wásénamawina wáskáhikana. 
Anima wáskáhikan píwápisko wanáskonikana kí ápatanwa kita ositániwak nawac 
kita maskawák ispíc anihi mistátikwak kákí ápatisicik ta ositániwaki anihi kayási 
wáskáhikana éko mína anima nawac ékí wétak ta wákinikáték péyak píwápisk ké 
isi natawénitákok ispíc anihi inikok kákí natawénitákosicik mistátikwak ta mámawi 
sakahocik péyak wáskáhikan ta kísitániwak ékota óma káwí wítaskikémi wíkinániwak. 
Anihi ká ispák wáskáhikan mwéci itowa anima anihi ki míyaw ká ayát ta itápataki ki 
waskana. Apók ispík kákí ositániwak óma ká ispák waskáhikan éko ékí ápacitácik 
anihi oski ápacitáwina ká ápataki anohc wáskáhikana, kí kaskitáwak anima kákí isi 
wanisítácik kita kayásinákok itowa wáskáhikan. 

Royal Manitoba Theatre Centre  |  174 Market Avenue

Anima Royal Manitoba Theatre Centre (rmtc) kákí ositániwak éko kita isinákoninik 
anikik nistom mískwatápatamowin ké isinákoki kékwán átoskéwin ta isítániwaki 
Waisman Ross Blankstein Coop Gillmor Hanna. Éko ékwanima nikamo éko nimiwi 
métawéwikamik kákípé kisitaniwak éko kákí paskiténikáték 1970 askiy pisim 
kákí akimit. Éyako wáskáhikan ispík é ositániwak kí nókotániwan tánisi kékí isi 
minwápatisit asiniy ékotowikána kici wáskáhikana kita ositániwaki. Anima itwéwin 
asiniwikán kákí otinikáték Pakwáwisi ayamiwin ká itwaniwak asiníwayikán. Anima 
kákí isinákosítániwak rmtc mistahi ana asiníwayikán kí ápatisiw. Ékóma wáskáhikan 
éko anohc National Historic Site isi nisitawinikátéw éyako péyak ékotowa 
wáskáhikan ékisténitakok óta kákí ositániwak!

Steinkopf Gardens

Ápitaw antá anihi kici asiniwíkamikwa Centennial Concert Hall éko anima Manitoba 
Museum ékota takon é apisci cawásik éko Steinkopf Gardens isinikátamwak. Nistom 
kákí mácitániwak kita isinákok 1960 éko ana ká atoskátak ké isinákok misiwé 
wanawítimáyik kékwán ayáw itaw Dennis Wilkinson. Anikik ká atoskátakik tánisi 
kita isítániwaki éko tánté ta má minonákoninik misiwé ékota wanawítimáyik ité 
ininiwak ké péyataki nócicikécik éko ta wéci nátakik-ité kékí papámotániwak, ta 
anwépinániwak, ta métawániwak, kita tasi sésáwíninániwak éko ta papámi natawi 
kiskénitaman ékota kékwána. Ispik nistom kákí ositániwak anima anta ká tawak, 
ayáhawa anta ki takonwa 16 wanawíciwanákanisa. 2011 kákípé askíwak, anikik 
wanawítimáyik ké isinákoninik ká atoskátakik htfc Planning + Design, kí kítwámi 
ácisítáwak éko ita ta takoki ká kospátawípaniki ocápánáskosak éko ana Tyndall 
Limestone asiniy kí ápatisiw kita ositániwak ita ininiwak kékí apicik, wina inikok ta 
wétak ita ta itotécik kita natawi anwépicik ininiwak.

City Hall  |  510 Main Street

Anta City Hall ékota ká mámawatoskátakik kákí wanáskonicik ta wanasowátakik éko 
ké itócikániwaki ta isi éko ispík ta pamitániwaki anihi otápánáskwak ká ápacihicik 
kita pimáwanicik kiskinawátowikamikok ká itotahicik awásisak, astawéwikimáwak, 
mistápánáskwa ká pimipaniyácik kita áwanácik ininiwa, nipíniw, nanátok wáskáhikana 
éko mína kotaka kékwána ita ká ápataki kici óténák. Anima Winnipeg City Hall kákí 
ositániwak 1964, ita ékóma oski kici óténák okimáwiwin wanasowémikamik ékí 
ositániwak ispík kákí kísi píkonikáték ékotowa kayasi City Hall kákí cimaték ékota. 
Óma wáskáhikan kákí ositácik kita isinákoninik anikik nistom ká mískwaténitakik 
kita isícikániwaki ékotowa Green Blankstein Russell. Anta wanawítimáyik anima kici 
óténák okimáwiwin wanasowéwikamik ayáw itowa Tyndall Limestone kí ápaciyáw kita 
ositániwak ékwéniw. Ana Tyndall Limestone anté kí otináw cíkic kíwétinok oci Winnipeg 
éko nántaw néyo kici mitátomitanaw niyánanomitanaw askíya (450 million years)
ispíciténitákosiw ana asiniy. Kisáspin papéyatak cíkic ká kinawápamaci ana asini, apók 
étoké kika wápamáwak kayási pisiskísisak, mancósak éko anípiya ékí asiníwipaniki.

Millennium Centre  |  389 Main Street

Anima Millennium Centre kákí ositamácik anikik ká paminácik mistahi sóniyáwa 
Canadian Bank of Commerce. Miscét anihi ékospik kákí ositániwaki sóniyáwikamikwa 
mwéci kayási asiníwi éméyikamikwa ésinákoki. Miscét óhi sóniyáwikamikwa ocitaw 
ékosi ékí isitániwak-ayíw itowa ká itakik mátáwasiníwikamik-ta nókotácik óma 
é iténitákosicik é maskawikápawicik, ésókikápawistakik anima ká itótakik éko é 
kisténimicik kawisk kékwána ana oci sóniyáw kita itótakik ká oci isinákoki mwéci 
kayási asiníwi ayamikéwikamikwa. Kisáspin ki nanátawápiyani ékota óma, kika 
wápatén átit anihi ékotowa wáskáhikana ékosi anima é isinákoki. Náspic miscét anihi 
sóniyáwikamikwa ékota ékospík ékí ositániwaki anima méskanaw kákí ati itakik 
Banker’s Row.


